
Toshe Proeski dhe USAID po këndojnë për shkollat e 
Maqedonisë 
 
Një koncert bamirësie nga Toshe Proeski, i organizuar së bashku me Agjencinë për zhvillim 
ndërkombëtar të Shteteve të bashkuara të Amerikës (USAID), po pritet të nxjerr përafërsisht 
150,000 dollarë amerikan në mbështetje të programeve arsimore në Maqedoni. Të gjitha të 
ardhurat nga koncerti do të shfrytëzohen për të paguar renovimet e ndërtesave, pajisjeve të reja 
dhe materialeve arsimore për shkollat e Maqedonisë. USAID është pjesë e misionit të ShBA-ve 
në Maqedoni.   
 
“USAID është krenare që ka qenë në mundësi të kontribuojë për arsim më të mirë në Maqedoni. 
Në bashkëpunim me Ministrinë e arsimit dhe shkencës, projektet tona kanë ndihmuar në 
revolucionarizimin e arsimit në këtë vend. Besojmë se ky koncert bamirësie do të shërbejë si 
përkujtues i fuqishëm që arsimimi i fëmijëve tanë është përgjegjësia e secilit. Secili nga ne 
mund të bëjë ndryshim, qoftë përmes dhurimit të të hollave apo gjësendeve, duke investuar 
kohën tonë për të ndihmuar ndonjë shkollë, apo vullnetarisht të mësojmë ndonjë fëmijë,” tha 
Drejtori i përkohshëm i Misionit të USAID Majkëll Edi.   

Ylli i koncertit, Toshe Proeski gjithashtu do të angazhojë këngëtarë të tjerë që përfaqësojnë 
grupe të ndryshme etnike për të theksuar rëndësinë e të bashkuarit për të mirën e kombit. “E 
kuptoj problemin. Unë kam ndjekur një shkollë të vjetër pa palestër apo tualet, dhe kjo është 
mënyra se si unë mund të ndihmojë,” tha pop ylli i Maqedonisë.  

Koncerti po organizohet nga Projekti i ri pesëvjeçar për Arsim fillor (PAF) i USAID-it. PAF po 
punon në përmirësimin e mësimdhënies së matematikës dhe shkencës, në praktikat e 
vlerësimit, qasjen deri tek informatat dhe teknologjinë e komunikimit, dhe gjithashtu po rinovon 
mbi 100 shkolla anembanë Maqedonisë. Përmes këtij dhe programeve të tjera arsimore, USAID 
ka ndihmuar shkollat lokale të ofrojnë cilësi të lartë, arsim më relevant i cili do të bëjë rininë e 
Maqedonisë më konkurruese në ekonominë moderne.  
 
SHËNIME PËR REDAKTORËT: 
 
Populli amerikan, përmes USAID, ka investuar më shumë se 500 milionë dollarë në Maqedoni 
që nga viti 1993. Aktualisht janë duke u zbatuar më shumë se 20 projekte me vlerë prej 25 
milion dollarë në vit. Këto projekte kanë për qëllim të përkrahin kalimin e Maqedonisë kah një 
demokraci multietnike të bazuar në treg të lirë. Këto përfshijnë iniciativa për përshpejtimin e 
rritjes ekonomike, zhvillim të institucioneve demokratike dhe arsimimin e qytetarëve për një 
ekonomi moderne. USAID siguron ndihmë  humanitare në më shumë se 100 shtete. Për më 
tepër informata vizitoni http://macedonia.usaid.gov.   
 


